
३८४
बृहत्स्तोत्ररत्नाकरे - प्रथमभागः




रश्मिमन्तं समुद्यन्तं देवासुरनमस्कृतम् ।

पूजयस्व विवस्वन्तं भास्करं भुवनेश्वरम् ॥ ६

सर्वदेवात्मको ह्येष तेजस्वी रश्मिभावनः ।

एष देवासुरगणान्लोकान्पाति गभस्तिभिः॥  ७

एष ब्रह्मा च विष्णुश्च शिवस्स्कन्दः प्रजापतिः।

महेन्द्रो धनदः कालो यमस्सोमो ह्यपांपतिः॥  ८

पितरो वसवस्साध्या ह्यश्विनौ मरुतो मनुः ।

वायुर्वह्निः प्रजाः प्राणा ऋतुकर्ता प्रभाकरः ॥  ९

आदित्यस्सविता सूर्यः खगः पूषा गभस्तिमान् ।

सुवर्णसदृशो भानुर्हिरण्यरेता दिवाकरः ॥  १०

हरिदश्वस्सहस्रार्चिस्सप्तसप्तिर्मरीचिमान् ।

तिमिरोन्मथनश्शम्भुस्त्वष्टा मार्तण्ड अंशुमान् ॥ ११

हिरण्यगर्भश्शिशिरस्तपनो भास्करो रविः ।

अग्निगर्भोऽदितेः पुत्रश्शङ्खश्शिशिरनाशनः ॥ १२

व्योमनाथस्तमोभेदी ऋग्यजुस्सामपारगः ।

घनवृष्टिरपांमित्रो विन्ध्यवीथी प्लवङ्गमः ॥  १३















[image: ]

[image: ]

"https://sa.wikisource.org/w/index.php?title=पृष्ठम्:बृहत्स्तोत्ररत्नाकरः_(प्रथमः_भागः).pdf/३९२&oldid=318932" इत्यस्माद् प्रतिप्राप्तम्


					वर्गः: 	पुष्टितम्

